
Cyflwyniad
1

Y llynedd, cyflwynwyd adran newydd ar weithgareddau 
Fforwm Ansawdd Aer Cymru 2 a welir ym Mhennod 
2. Mae Pennod 3 yn adolygu’r ddeddfwriaeth a’r 
datblygiadau polisi diweddaraf ar ansawdd aer yng 
Nghymru. Eleni, mae’r adran hon yn canolbwyntio ar y 
Cyfarwyddebau Ewropeaidd diweddar ac, ar raddfa fwy 
lleol, y Dulliau Rheoli Ansawdd Aer a gyflwynwyd yn 2009. 
Mae Pennod 4 yn cynnwys crynodeb o’r prif rwydweithiau 
monitro a throsolwg o ddata 2009, gan gynnwys achosion 
o lygredd aer canolig neu uchel a’r dulliau dadansoddi sydd 
ar gael i Awdurdodau Lleol ac ymchwilwyr. Mae’r bennod 
hefyd yn cynnwys dadansoddiad arbennig o faterion a 
digwyddiadau ansawdd aer ar ôl i losgfynydd Eyjafjallajökull 
ffrwydro yng Ngwlad yr Iâ ddechrau 2010.

Fel yn yr adroddiadau blaenorol, mae Pennod 5 a 6 yn 
trafod y tueddiadau o ran ansawdd aer yng Nghymru. 
Ceir adolygiad o Ddangosyddion Cyflwr yr Amgylchedd, 
tueddiadau hirdymor a phatrymau llygredd gofodol ledled y 
wlad; gan dalu sylw arbennig i lefelau osôn y ddaear eleni.

Ers tair blynedd, defnyddiwyd Pennod 7 i roi sylw i bynciau 
o ddiddordeb arbennig, ac eleni mae’n mynd i’r afael â’r 
cysylltiadau rhwng ansawdd aer a newid yn yr hinsawdd. 
Mae’r bennod hon hefyd yn rhoi crynodeb o Strategaeth 
ddiweddaraf Cymru ar y Newid yn yr Hinsawdd ac ambell 
gyngor i unigolion sydd am leihau’u hôl troed carbon. 

I gloi, mae Pennod 8 yn rhestru’r ffynonellau gwybodaeth 
bellach - mewn print ac ar y we - i’r rhai ohonoch sydd am 
wybod mwy.

Mae Llywodraeth y Cynulliad a Fforwm Ansawdd Aer Cymru 
yn cydweithio ag arbenigwyr ansawdd aer ac Adran yr 
Amgylchedd, Bwyd a Materion Gwledig (Defra) Llywodraeth 
y DU, i fonitro a lleihau llygredd aer yng Nghymru.

Mae ansawdd aer yng Nghymru yn dal i wella o flwyddyn 
i flwyddyn, ac mae’r crynodiad o allyriadau a’r llygryddion 
allweddol yn yr aer yn lleihau, er bod y crynodiadau 
blynyddol cyfartalog wedi dechrau sefydlogi eto yn y 
blynyddoedd diweddar, fel y gwelir yn Ffigur 1.1.

Mae’r holl ddata monitro sy’n cael ei ddadansoddi a’i 
gyflwyno yn yr adroddiad hwn yn deillio o Gronfa Ddata 
Monitro Ansawdd Aer Cymru, sy’n gysylltiedig â gwefan 
gyhoeddus www.welshairquality.co.uk. Sefydlwyd y gronfa 
ddata ym 1995, ac AEA sy’n ei rheoli ers 2003. Mae’r 
holl ddata a ddefnyddir yn yr adroddiad hwn ar gael i 
bawb drwy’r wefan, sydd wedi’i gwella a’i datblygu dros 
y blynyddoedd diwethaf. Erbyn hyn, mae 22 awdurdod 
lleol y wlad yn cyflwyno data monitro i’r wefan, ac mae 
miloedd o unigolion yn ei defnyddio i lawrlwytho data, 
cyfrifo ystadegau a chael rhagor o wybodaeth am safleoedd 
monitro a’r gwaith mesur sy’n digwydd.

Dyma seithfed adroddiad blynyddol AEA ar ansawdd aer yng Nghymru, dan nawdd 
Fforwm Ansawdd Aer Cymru ar gyfer Llywodraeth Cynulliad Cymru a phobl Cymru. 
Y nod yw rhoi gwybodaeth hawdd ei deall i bobl Cymru a’r gymuned ansawdd aer 
am waith monitro ansawdd aer, lefelau llygredd a’u heffaith ledled ein gwlad yn 
2009. Mae hefyd yn sôn am weithgareddau’r Fforwm law yn llaw â datblygiadau 
polisi, technegol a gwyddonol o bwys.

Ansawdd aer ers 1990

Ffigur 1.1

Nitrogen Deuocsid    PM10Osôn 

Dyma grynodeb o amcanion Fforwm 
Ansawdd Ansawdd Aer Cymru (y Fforwm):

Gweithredu, adolygu a gwella Cronfa Ddata a gwefan 1.	
Ansawdd Aer Cymru, er mwyn i Awdurdodau Lleol a 
Llywodraeth y Cynulliad allu’i defnyddio o bell.

Sicrhau ansawdd gweithdrefnau monitro, dadansoddi ac 2.	
asesu samplau.

Cefnogi systemau Gwybodaeth Ddaearyddol cyfredol a 3.	
hwyluso’r broses o gasglu data awtomatig o offer monitro.

Creu fforwm i Awdurdodau Cyhoeddus a chyrff cyhoeddus 4.	
yng Nghymru, gan annog ymateb monitro cydgysylltiedig 
ledled Cymru.

Cynorthwyo a chynghori Awdurdodau Lleol a chynnal 5.	
seminarau blynyddol i randdeiliaid.

Dehongli a dosbarthu gwybodaeth am ymchwil newydd a 6.	
nodi unrhyw fylchau wrth fonitro ansawdd aer.

Mae Fforwm Ansawdd Aer Cymru (Fforwm) yn cynrychioli’r 
22 o Gynghorau Unedol sydd yng Nghymru, ac yn cynnwys 
cynrychiolwyr o Awdurdodau Lleol, Llywodraeth y Cynulliad, 
Iechyd Cyhoeddus Cymru, Asiantaeth yr Amgylchedd a nifer 
o sefydliadau academaidd. Mae aelodau’r Fforwm yn gyfrifol 
am gasglu, lledaenu a chydgysylltu’r holl wybodaeth am 
ansawdd aer yng Nghymru, gan gynnwys gweithredu Cronfa 
Ddata Ansawdd Aer Cymru, sicrhau a rheoli ansawdd pob 
data, a rhoi cyngor a hyfforddiant parhaus i Awdurdodau 
Lleol. Mae’r Fforwm yn cynnig canllawiau ac arbenigedd 
i sicrhau bod pawb yn bodloni gofynion statudol Rheoli 
Ansawdd Aer Lleol a bod gwybodaeth am ansawdd aer yng 
Nghymru yn cael ei gyflwyno’n gywir, yn glir ac amserol. 

Cyfrwng trafod ar y we

Ym mis Awst 2009, lansiodd Fforwm Ansawdd Aer Cymru 
gyfleuster trafod newydd ar y we i’w aelodau. Fe’i datblygwyd 
er mwyn rhoi cyfle i bobl gyfrannu mwy at ymgynghoriadau, 
trafodaeth a sesiynau rhannu gwybodaeth, gyda’r bwriad 
o annog Rheolwyr Ansawdd Aer Cymru, rheoleiddwyr a 
datblygwyr polisi i rannu profiadau ymarferol ac arferion da. 
Mae’n cynnwys adran drafod strwythuredig sy’n cael ei 
defnyddio i grynhoi a thrafod ymatebion i ymgynghoriadau 
ac adroddiadau ffurfiol ac adran drafod am ddim, sy’n cynnig 

cyfle i gynnal sgyrsiau anffurfiol. Mae 31 o ddefnyddwyr wedi 
cofrestru ar y sgyrsfan hyd yma, ac roedd y pynciau trafod 
diweddar yn cynnwys:

Canllawiau cyffredinol i reolwyr rhwydwaith ansawdd 
aer:

Sut i wirio Monitor Gwanhau Beta am ollyngiadau•	

Argymhellion diogelwch tân•	

Newid tiwbiau tryledu NO•	 2 mewn tywydd gwael

Polisi a chyhoeddiadau

Argymhellion Adolygiad Rheoli Ansawdd Aer Lleol•	

Ymgynghoriad ar Reoliadau Safonau Ansawdd Aer •	
(Cymru) 2010

Holiadur Strategaeth Cymru ar y Newid yn yr Hinsawdd •	

Adolygiad annibynnol o fesuriadau PM•	 10 ym Mhort Talbot

Ceisiadau am adborth a gwybodaeth

Pynciau ar gyfer diwrnod hyfforddiant Rheoli Ansawdd •	
Aer Lleol

Cyngor ar ocsideiddwyr catalytig•	

Cyflenwyr offer cludadwy Monitro wrth Ymyl y Ffordd •	

Seminar flynyddol y Fforwm

Cynhaliwyd Seminar Fforwm Ansawdd Aer Cymru 2009 
ddydd Mercher 23 Medi, gyda phwyslais ar gysylltiadau 
Ansawdd Aer â’r newid yn yr hinsawdd a llosgi biomas. 
Cafwyd cyflwyniadau gan Lywodraeth y Cynulliad, y 
Swyddfa Dywydd, a safbwyntiau awdurdodau lleol gan 
Gyngor Dinas Abertawe a Chyngor Sir y Fflint.

Eyjafjallajökull 

Yn ystod ffrwydrad llosgfynydd Eyjafjallajökull yng Ngwlad yr 
Iâ fis Ebrill 2010, cynhaliodd y Fforwm waith monitro lleol er 
mwyn rhoi gwybodaeth amhrisiadwy i fonitro a diogelu iechyd 
y cyhoedd ledled Cymru. Defnyddiodd Canolfan Argyfwng 
Llywodraeth y Cynulliad fesuriadau amser real o lygryddion 
ar y ddaear o Gronfa Ddata Ansawdd Aer Cymru, er mwyn 
monitro effaith bosibl y digwyddiad ar yr amgylchedd.

Gweithgareddau’r Fforwm 
2

Rheoliadau Safonau Ansawdd Aer 
(Cymru) 2010

Daeth Rheolau Safonau Ansawdd Aer (Cymru) i rym ym 
mis Mehefin 2010. Mae’r Rheoliadau hyn yn trawsosod 
Cyfarwyddeb 2008/50/EC ar ansawdd aer amgylchynol ac 
aer glanach i Ewrop (Cyfarwyddeb CAFE) a Chyfarwyddeb 
2004/107/EC sy’n ymwneud â lefelau arsenig, cadmiwm, 
mercwri, nicel a hydrocarbonau amgylchredol mewn aer 
amgylchynol (Pedwaredd Epil Gyfarwyddeb) i gyfraith gwlad 
yng Nghymru. 

Mae Cyfarwyddeb CAFE yn cryfhau ac yn cymryd lle 
deddfwriaeth flaenorol ar ansawdd aer amgylchynol – 
Cyfarwyddeb Fframwaith Ansawdd Aer, Penderfyniad y 
Cyngor ar Gyfnewid Gwybodaeth Ddwyochrog ac Epil 
Gyfarwyddebau 1, 2 a 3 ar Ansawdd Aer. Cynhaliodd 
Llywodraeth y Cynulliad ymgynghoriad cyhoeddus ar y 
Rheoliadau drafft rhwng 11 Rhagfyr 2009 a 5 Mawrth 2010. 
Gwahoddwyd pobl i adolygu’r Rheoliadau drafft ac ymateb 
iddynt, a chafodd sylwadau eu derbyn a’u hystyried. 

Bydd Rheoliadau Ansawdd Aer (Cymru) 2010 yn cyd-fynd 
â Rheoliadau Safonau Ansawdd Aer 2010 ar gyfer lefelau 
sylffwr deuocsid, nitrogen deuocsid ac ocsidau nitrogen, 
PM10, PM2.5, plwm, bensen, osôn, carbon monocsid, 
arsenig, cadmiwm, mercwri, nicel, benso(a)pyren a 
hydrocarbonau aromatig amgylchredol eraill.

Mae’r Rheoliadau yn cyflwyno’r fethodoleg dderbyniol a’r 
gofynion ar gyfer asesu ansawdd aer amgylchynol, gan 
gynnwys lleoliad a nifer y mannau samplu. Maen nhw’n 
nodi dyletswyddau Gweinidogion Cymru o ran cyrraedd 
gwerthoedd terfyn a tharged, amcanion tymor hir ar gyfer 
osôn, a chyfrifoldeb Llywodraeth y Cynulliad i roi gwybod 
i’r cyhoedd am ansawdd aer yng Nghymru, yn enwedig 
eu rhybuddio pan gyrhaeddir trothwyon gwybodaeth a 
rhybudd. Mae Rheoliadau Safonau Ansawdd Aer (Cymru) 
2010 hefyd yn cyflwyno gofynion i gynllunio Camau 
Gweithredu ar Ansawdd Aer, a sut ddylai cynlluniau fodloni 
gofynion gwerthoedd terfyn a tharged.

3

Deddfwriaeth a Pholisi

Gwerthoedd Terfyn a Tharged

Llygrydd Cyfnod cyfartalog                  Gwerth Terfyn (Gwerth 
Targed ar gyfer Osôn)                                            

Sylffwr 
deuocsid

Un awr 350 μg/m3, ni ddylai 
fod yn uwch na hyn 
fwy na 24 gwaith 
mewn blwyddyn 
galendr

Un diwrnod 125 μg/m3, ni ddylai 
fod yn uwch na hyn 
fwy na 3 gwaith mewn 
blwyddyn galendr

Nitrogen 
deuocsid

Un awr 200 μg/m3, ni ddylai 
fod yn uwch na hyn 
fwy na18 gwaith 
mewn blwyddyn 
galendr

Blwyddyn galendr 40 μg/m3

Bensen Blwyddyn galendr 5 μg/m3

Carbon 
monocsid

Uchafswm cymedr 
wyth awr dyddiol

10 mg/m3

Plwm Blwyddyn galendr 0.5 μg/m3

PM10 Un diwrnod 50 μg/m3, ni ddylai fod 
yn uwch na hyn fwy 
na 35 gwaith mewn 
blwyddyn galendr

Blwyddyn galendr 40 μg/m3

PM2.5 Blwyddyn galendr 25 μg/m3*

Osôn 
(Diogelu 
iechyd y 
cyhoedd)

Uchafswm cymedr 
wyth awr dyddiol

120 μg/m3, ni ddylai 
fod yn uwch na hyn 
fwy na 25 diwrnod 
mewn blwyddyn 
galendr, cyfartaledd 
dros 3 blynedd

Osôn 
(Diogelu 
llystyfiant)

Mai - Gorffennaf AOT 40 (cyfrifwyd 
o werthoedd 1awr) 
18,000 μg/m3 
cyfartaledd · h dros 5 
mlynedd

Tabl 3.1 Gwerthoedd Terfyn a Tharged yr UE 

* Mae gan Werth Terfyn PM2.5 Faint Goddefiant o 20% ar 11 Mehefin 

2008, gan leihau ar 1 Ionawr 2009 a phob 12 mis wedyn mewn 

canrannau blynyddol cyfartal i gyrraedd 0% erbyn 1 Ionawr 2015.

Llygredd Aer Cymru 2009

Llygrydd Gwerth targed ar 
gyfer cyfanswm 
gronynnau PM10 
cyfartalog dros 
flwyddyn galendr

I’w gyflawni erbyn

Arsenig 6 ng/m3 31 Rhagfyr 2012

Cadmiwm 5 ng/m3 31 Rhagfyr 2012

Nicel 20 ng/m3 31 Rhagfyr 2012

Benso(a) 
pyren

1 ng/m3 31 Rhagfyr 2012

Tabl 3.2 Gwerthoedd Targed y Bedwaredd Epil Gyfarwyddeb 

Lleihau cysylltiad â PM2.5 yn genedlaethol

Rhaid i Weinidogion Cymru wneud popeth o fewn eu gallu, 
heb fynd i gostau anghymesur er mwyn:

Lleihau cysylltiad â PM•	 2.5 gyda’r bwriad o gyflawni’r targed 
cenedlaethol o ran lleihau canran y cysylltiad erbyn 2020

Sicrhau nad yw’r dangosydd cysylltiad cyfartalog yn fwy •	
na 20 μg/m3 erbyn 2015.

Cyfarwyddeb INSPIRE 

Daeth Cyfarwyddeb 2007/2/EC y Senedd a’r Cyngor 
Ewropeaidd i rym ar 14 Mawrth 2007, gan sefydlu Seilwaith 
ar gyfer Gwybodaeth Ofodol yn Ewrop (INSPIRE). Mae’r 
fenter hon yn creu rheolau sylfaenol ar gyfer cyfnewid data 
a gwasanaethau ar draws ffiniau cenedlaethol yn Ewrop, 
gan ddatblygu a gweithredu seilwaith Ewrop gyfan ar gyfer 
gwybodaeth ofodol. O ran materion ansawdd aer yng 
Nghymru, bydd yn effeithio’n arbennig ar fformat a faint o 
ddata mesur sydd ar gael.

Dyma egwyddorion INSPIRE:

Dim ond unwaith y dylid casglu data, a’i rannu rhwng •	
pob lefel o lywodraeth a phob rhanddeiliad

Dylai fod yn bosibl cyfuno data gofodol o ffynonellau •	
gwahanol, er enghraifft, data’r tywydd, data allyriadau a 
chrynodiadau amgylchynol.

Dylai fod yn hawdd gweld pa fath o ddata gofodol sydd •	
ar gael, er mwyn gwerthuso a yw’n addas i’r diben, a 
gwybod pa amodau sy’n gysylltiedig â’i ddefnyddio.

Mae’r Gyfarwyddeb yn cynnwys rheoliad metadata1, 
rheoliadau manyleb data, rheoliad gwasanaeth rhwydwaith, 
rheoliadau rhannu data a gwasanaeth a rheoliadau monitro 
ac adrodd. Disgwylir i’r Aelod Wladwriaethau ddilyn y 
rheoliadau hyn pan fyddant yn cael eu cyhoeddi. Mae 
menter INSPIRE ar fin cael ei chwblhau, yn barod i’w rhoi ar 
waith, ond fe fydd yn cymryd sawl blwyddyn eto cyn bod yr 
holl ddata’n cydymffurfio.

Darpariaethau Gweithredu

Ar hyn o bryd, mae’r Comisiwn Ewropeaidd wrthi’n 
paratoi adroddiad ar Ddarpariaethau Gweithredu o dan 
y Gyfarwyddeb ar Ansawdd Aer Amgylchynol ac Aer 
Glanach ar gyfer Ewrop. Mae’r gwaith hwn yn gysylltiedig â 
Chyfarwyddeb INSPIRE hefyd.

Dyma brif elfennau’r Darpariaethau Gweithredu:

Manyleb y wybodaeth i’w hadrodd•	

Gofynion llif gwybodaeth gan gynnwys dyddiadau •	
cyflwyno a chyfnodau adrodd

Fformat data cyffredin a disgrifiad metadata•	

Disgrifiad o’r dulliau ar gyfer gwirio bod y fformat, data a •	
metadata yn gyson a chywir

Disgrifiad o’r rheolau a’r dulliau o gyfuno a chydgasglu data.•	

Dulliau newydd LAQM 

Yn 2009, cyhoeddodd Llywodraeth y Cynulliad ganllawiau 
polisi diwygiedig ar reoli ansawdd aer er mwyn helpu 
Awdurdodau Lleol i fodloni eu dyletswyddau statudol yn 
Rhan VI o Ddeddf yr Amgylchedd 1995. Mae’r DU wedi 
diweddaru’r canllawiau technegol hefyd, ac mae cyfres o 
ddulliau newydd a diwygiedig ar Reoli Ansawdd Aer Lleol ar 

gael yn: http://laqm1.defra.gov.uk/review/tools/index.php

1 Gwybodaeth sy’n disgrifio eitem arall yw Metadata. Gall Metadata ar gyfer set ddata mesuriadau PM10 gynnwys: enw’r safle, 
lleoliad y safle, categori’r safle (gwledig, ymyl fford, trefol), dulliau mesur, ateb amseryddol.

Llygredd Aer Cymru 2009

Rhwydweithiau monitro
4

Mae nifer o rwydweithiau monitro ar 
waith yng Nghymru er mwyn bodloni’r 
gofynion statudol a rhoi gwybodaeth i 
ymchwilwyr ansawdd aer, y gymuned 
feddygol ac aelodau’r cyhoedd. 

Mae gan Awdurdodau Lleol safleoedd monitro awtomatig 
hefyd, ac roedd 35 ohonynt ar hyd a lled y wlad yn 2009 
- mewn llefydd trefol, gwledig ac wrth ymyl ffyrdd. Hefyd, 
roedd cannoedd o safleoedd samplu ar gyfer mesur lefelau 
NO2 gyda thiwb tryledu.

Cafodd wyth dadansoddwr awtomatig newydd eu gosod yn 
ystod 2009:

Casglwyd 89.3% o ddata o safleoedd monitro awtomatig 
yn ystod y flwyddyn. Cafodd lefelau cymedrol o osôn eu 
cofnodi ar 115 o ddiwrnodau yn ystod y flwyddyn mewn un 
neu fwy o safleoedd, ac roedd lefelau PM10 yn gymedrol i 
uchel am 47 diwrnod.

Un enghraifft o gyfnod â lefelau llygredd uwch oedd rhwng 
dydd Mercher 18fed a dydd Sul 22ain Mawrth 2009 pan 
gofnodwyd mynegai 4 (Cymedrol) neu uwch o ronynnau 
PM10 mewn safleoedd ledled Cymru. Achoswyd hyn gan aer 
yn ailgylchredeg dros y DU a Gogledd Ewrop, fel a welir yn 
y llwybrau ôl màs yn Ffigur 4.1. Mae Ffigur 4.2 yn cyflwyno 
plotiau cyfres amser Openair sy’n dangos lefelau uwch o 
PM10 mewn pedwar safle yn ystod y cyfnod hwn.

Model Cywiro Anweddol

Mae’r Model hwn ar gyfer gweithredwyr microglorian 
osgiliadol elfen daprog (TEOM) PM10 i gywiro mesuriadau 
colli elfennau anweddol o’r mater gronynnol sy’n digwydd 
oherwydd tymheredd samplu uchel yr offeryn hwn. Mae’r 

Ynys Môn, Caergybi SO2

Caerffili, Stryd Fawr Coed-duon NO2 a PM10

Yr Wyddgrug NO2 ac O3

Port Talbot, Ffordd Talbot PM10

Port Talbot, Ffordd Theodore PM10

Wrecsam PM2.5

Llwybrau ôl mas aer am 96 awr hyd at 12:00 ddydd 
Mercher 18/03/2009

Ffigur 4.1

Plot cyfres amser Openair o achosion o PM10 mewn 
pedwar safle yng Nghymru ym mis Mawrth

Ffigur 4.2

Mater gronynnol PM10 am y cyfnod rhwng 
12/03/2009 a 31/03/2009

Caerdydd

Casnewydd Port Talbot 
Margam

Ymyl Ffordd 

mesuriadau wedi’u cywiro yn cyfateb i’r rhifau cyfeirio 
grafimetrig cyfatebol. Mae’r Model yn defnyddio data o’r 
Systemau Mesur Hidlyddion Deinamig (FDMS) i gyfrifo 
cywiriad priodol yn seiliedig ar leoliad yr offeryn a hyd y 
cyfnod mesur. Gellir cywiro data o 2003 ymlaen. Cafodd y 
model ei ddatblygu yn 2007 ac mae wedi dod yn fwyfwy 
poblogaidd. Yn 2009, cafodd data ansawdd aer TEOM a 
gyflwynodd y DU i’r Comisiwn Ewropeaidd ei gywiro gan 
y Model Cywiro Anweddol. I weld y model ac am fwy o 
wybodaeth, ewch i www.volatile-correction-model.info

Openair

Roedd 2009 yn flwyddyn o ddatblygiadau mawr i brosiect 
Openair, wedi’i ariannu gan Gyngor Ymchwil yr Amgylchedd 
Naturiol (NERC), Defra a’r Gweinyddiaethau Datganoledig. 
Casgliad o ddulliau dadansoddi data a chyflwyno data 
ar gyfer y gymuned ansawdd aer yw Prosiect Openair. 
Cawsant eu datblygu gan ddefnyddio iaith raglennu bwerus 
o’r enw R, ac mae’n ffynhonnell agored ac am ddim i bawb. 
Mae rhyngwyneb symlach wedi’i ddatblygu i’r mwyafrif 
o bobl nad ydynt yn gyfarwydd ag iaith R, gan gynnwys 
ymchwilwyr, Awdurdodau Lleol a’r cyhoedd, a bydd ar gael 
ar Archif Ansawdd Aer y DU ddechrau 2011. Yn y cyfamser, 
gallwch weld y dulliau a chyfres o gyfarwyddiadau manwl yn  
www.openair-project.org

Eyjafjallajökull

Ar 20 Mawrth 2010, ffrwydrodd llosgfynydd Eyjafjallajökull 
yng Ngwlad yr Iâ am y tro cyntaf ers 190 o flynyddoedd, 
gan ollwng llwch a sylffwr deuocsid i’r atmosffer. 
Dechreuodd prif gopa Eyjafjallajökull ffrwydro tua 10.30 ar 
14 Ebrill. Er bod maint y ffrwydrad ei hun yn eithaf gwan, 
roedd y cyfnod cychwynnol yn ffrwydrol iawn oherwydd i 
dd r tawdd o’r rhewlif achosi’r magma i dorri’n gronynnau 
gwydr hynod arw a hyrddiwyd 13 km i’r awyr.

Yn dilyn cyngor gan y Swyddfa Dywydd (Canolfan Gynghori 
Gogledd-orllewin Ewrop ar Lwch Folcanig), caewyd yr awyr 
uwchben y DU am chwe diwrnod oherwydd y perygl uchel o 
ddifrod i awyrennau wrth hedfan drwy’r llwch folcanig. 

O 14 Ebrill ymlaen, parhaodd y llosgfynydd i ffrwydro o dro 
i dro am rai dyddiau. Ar 19 Ebrill, rhagwelodd model NOAA 
HYSPLIT y gallai’r cwmwl lludw chwythu fry uwchben 
Cymru, ac y gallai ddisgyn ar y ddaear ac arwain at lefelau 
uchel o lygredd aer ar y tir dan rai amodau meteoregol.

Bu Canolfan Argyfwng Llywodraeth y Cynulliad yn monitro’r 
peryglon ac arbenigwyr yn asesu’r sefyllfa fel yr oedd 
yn newid. Gydol y ffrwydrad folcanig, defnyddiwyd data 
monitro lleol o Gronfa Ddata Ansawdd Aer Cymru i gael 
data amser real i fonitro effeithiau amgylcheddol y lludw a’r 
sylffwr deuocsid ar lawr gwlad, gan ddarparu gwybodaeth 
hanfodol am yr effeithiau iechyd posibl ar bobl Cymru. 
Roedd proffwydi’r tywydd yn AEA a’r Swyddfa Dywydd yn 
cyflwyno asesiadau dyddiol i’r Ganolfan Argyfwng hyd nes  
y dechreuodd y llosgfynydd dawelu unwaith eto.

Lluniau o’r cwmwl lludw folcanig yn ystod mis Ebrill 2010. 
Ffynonellau: Icelandic Met Office, http://en.vedur.is/

Ffigur 4.3

      Llynfaes, Ynys Môn 

      Stryd Fawr Coed-duon, Caerffili  

      Canol Caerdydd 

      Cas-gwent A48 

      Cwmbrân	  

Ffwl-y-mwn, Bro Morgannwg  

Ffordd Theodore, Port Talbot 	  

Margam, Port Tablot  

Ysgol Dyffryn, Port Talbot  

Dociau Port Talbot  

Ffordd Talbot, Port Talbot  

Parc Twll yn y Wal, Port Talbot  

Nantgarw, Rhondda Cynon Taf  

Ymyl y Ffordd, Abertawe

Canlyniadau NOAA HYSPLIT yn 
dangos rhagolygon symudiadau’r 
masau aer o Wlad yr Iâ i Gymru, y 
DU a Dwyrain Ewrop

Ffigur 4.4

Roedd arbenigwyr yn poeni y gallai ffrwydrad Eyjafjallajökull amharu ar •	
losgfynydd cyfagos, mwy o faint o’r enw Katla, sy’n segur ers 1821.

Cododd y cwmwl lludw o’r llosgfynydd rhwng 4km a 6km uwchben •	
wyneb y ddaear.

Cafodd lefelau llawer is na’r arfer o NO•	 x eu cofnodi ger prif feysydd 
awyr Prydain yn ystod cyfnod cau gofod awyr y wlad.

Llosgfynyddoedd yw’r ffynhonnell naturiol fwyaf o sylffwr deuocsid. •	
Yn ystod ffrwydrad Eyjafjallajökull, ni chyrhaeddodd lludw SO2 lefel y 
ddaear o gwbl.

Aeth timau arsylwi’r ddaear o bob cwr o Ewrop i Wlad yr Iâ i fonitro’r atmosffer. 
Roedd mesuriadau a gymerwyd gan offer o’r awyr yn dangos bod y gronynnau yn y 
cwmwl lludw’n mesur tua 1.5 micron (0.0015mm) ar gyfartaledd. Mae’r gronynnau 
mân hyn yn gallu bod yn beryglus i iechyd pobl, gan achosi neu waethygu clefydau 
anadlol a chardiofasgwlaidd. Er hynny, nid oedd data Monitro Ansawdd Aer 
Cymru yn cynnwys unrhyw dystiolaeth i ddangos bod y cwmwl lludw wedi 
cyrraedd y parth anadlu. Roedd lefelau’r mater gronynnol (gweler Ffigur 4.5) a’r 
sylffwr deuocsid (y ddau brif lygrydd gwaethaf mewn cwmwl lludw) yn normal.

Ffigur 4.5

Mae’r bennod hon yn cynnwys y 
wybodaeth ddiweddaraf ar Gyflwr yr 
Amgylchedd yng Nghymru (Gorffennaf 
2010) gan Lywodraeth y Cynulliad, ac 
mae’n nodi’r cynnydd o gymharu â chyfres 
o ddangosyddion amgylcheddol allweddol 
a gyflwynir yn Strategaeth Amgylcheddol 
Cymru (2006). Mae ‘gwelliant amlwg’ yn 
y dangosyddion canlynol:

Lefel allyriadau sylffwr deuocsid o Gymru•	

Lefel allyriadau nitrogen ocsid o Gymru•	

Lefel allyriadau gronynnau mân o Gymru•	

Lefel allyriadau cyfansoddion organig anweddol nad •	
ydynt yn fethan (NMVOC) o Gymru

Lefel allyriadau carbon monocsid o Gymru•	

5

Tueddiadau ansawdd aer

Mae’r ffigur hwn yn dangos gostyngiad sylweddol mewn 
allyriadau SO2 yng Nghymru, gan gynnwys 92% yn llai o 
allyriadau o ddefnydd ynni ers 1990

Ffigur 5.1

Mae’n dangos gwelliant amlwg o safbwynt allyriadau NOx 
o’r prif sectorau, o 38% ers 1990

Ffigur 5.2

Lefel allyriadau amonia o Gymru•	

Ardal o gynefin naturiol a lled-naturiol lle mae dyddodion •	
asid yn uwch na’r llwythi critigol

Roedd y dangosyddion canlynol yn ‘sefydlog’ neu ddim yn 
dangos unrhyw dueddiadau amlwg:

Nifer y diwrnodau pan fo’r llygredd aer yn gymedrol neu’n •	
uwch mewn parthau gwledig neu gydgrynoadau trefol

Crynodiad o Fetelau Trymion yn yr aer•	

Ardal o gynefin naturiol neu led-naturiol lle mae’r dyddodion •	
cyfansoddion nitrogen yn uwch na’r llwythi critigol 

Nid oedd digon o ddata i asesu faint o bobl sy’n byw mewn 
Ardaloedd Rheoli Ansawdd Aer. Mae gwybodaeth fwy 
cynhwysfawr ar gael yn: http://www.statswales.wales.gov.
uk/TableViewer/document.aspx?ReportId=5830#hazards

Defnydd Ynni

Diwydiannol

Cynhyrchu Ynni

Nwy ac Olew

Trafnidiaeth

Amaethyddiaeth

Masnachol a Phreswyl

Gwastraff

6

Mapiau

Mae’r priffyrdd wedi’u mapio yng 
Nghymru fel rhan o’r Gyfarwyddeb S n 
Amgylcheddol ac wedi’u diffinio fel rhai 
â mwy na 6 miliwn o gerbydau yn teithio 
arnynt bob blwyddyn. Mae Ffigurau 
6.1 a 6.2 yn dangos y gydberthynas 
rhwng dwysedd traffig uchel a lefelau 
uwch o PM10, PM2.5 ac NO2, yn sgil 
yr allyriadau gan draffig y ffyrdd a 
gweithgareddau dynol eraill yn yr 
ardaloedd hyn, gan gynnwys ffynonellau 
diwydiannol a domestig mawr.

Osôn

Llygrydd eilaidd sy’n cael ei greu yn 
yr atmosffer pan fo golau’r haul yn 
creu adwaith ffotocemegol rhwng 
cyfansoddion organig anweddol a 
nitrogen ocsid yw osôn. Felly, mae 
crynodiadau uchel o osôn yn digwydd 
yn aml yn yr haf pan fo’r pelydriad 
heulog ar ei uchaf. Mae osôn yn gallu 
cael ei gynhyrchu dros bellteroedd 

maith a thros oriau a dyddiau lawer, 
felly gall allyriadau mewn un wlad 
arwain at grynodiadau uchel o osôn 
mewn gwledydd cyfagos. Mae Ffigur 
6.1 yn dangos bod lefelau osôn yn 
gyffredinol uwch mewn ardaloedd 
gwledig nag mewn ardaloedd trefol 
neu safleoedd ar ymyl ffyrdd. Mewn 
safleoedd trefol lle mae NO yn 
bresennol, mae’r adwaith canlynol yn 
digwydd, gan droi’r osôn yn NO2 ac 
felly’n lleihau’r crynodiadau osôn:

2NO + O3 > NO2

Mae cyfansoddion rhagsylweddyn 
osôn yn cynnwys nitrogen ocsid 
(NOx), methan (CH4), cyfansoddion 
organig ansylweddol nad ydynt yn 
fethan (NMVOC) a charbon monocsid 
(CO). Maent yn cael eu hallyrru gan 
brosesau diwydiannol, trafnidiaeth 
ffyrdd, awyr a llongau, cartrefi ac 
amaethyddiaeth yn bennaf.

1 2

Ffigur 6.2

Ffigur 6.1

Crynodiad o NO2, osôn a PM2.5 yn yr aer yn ystod 2009. Rhif trwydded OS Llywodraeth y Cynulliad – 100017916

2 Llun: http://wales.gov.uk/topics/environmentcountryside/epq/noiseandnuisance/environmentalnoise/
noisemonitoringmapping/majormaps/?lang=en

PM2.5O3

Y prif reswm dros fonitro llygryddion aer yng Nghymru yw 
oherwydd eu heffaith ar iechyd pobl ac ecosystemau. Er 
hynny, mae rhai llygryddion yn gallu cyfrannu at y newid yn yr 
hinsawdd hefyd, ac mae’n rhaid ystyried yr effeithiau hyn wrth 
gynllunio strategaethau lleihau cenedlaethol a lleol. Mae’r 
bennod hon yn disgrifio rhai o effeithiau llygryddion aer ar y 
newid yn yr hinsawdd, yn nodi’r nwyon t  gwydr pwysicaf 
ac awgrymu sut y gall unigolion leihau eu hallyriadau o 
lygryddion aer a nwyon t  gwydr i fynd i’r afael â’r newid yn 
yr hinsawdd a gwella ansawdd yr aer.

Mater Gronynnol (PM)

Gwyddom fod mater gronynnol o lwch ffordd wedi’i 
ail-wasgaru mewn hylif, llwch chwarela, cludiant ffyrdd a 
llosgi tanwydd ffosil yn cael effaith ar iechyd - mae hynny’n 
ffaith. Mae rhai o’r rhywogaethau mewn mater gronynnol 
yn wenwynig a charsinogenaidd. Mae gronynnau bach o 
PM hefyd yn gallu treiddio’n ddwfn i’r ysgyfaint ac achosi 
neu waethygu clefydau anadlol neu gardiofasgwlaidd fel 
asthma. Nid oes gennym gymaint o wybodaeth am y modd 
mae mater gronynnol yn yr aer yn effeithio ar y newid yn yr 
hinsawdd. Mae rhai mathau o ronynnau yn adlewyrchu golau 
ac ynni gwres - neu belydriad - o’r haul, ac felly’n creu effaith 
oeri yn yr atmosffer. Mae rhywogaethau gronynnau eraill yn 
amsugno ac ail-allyrru pelydriad sy’n achosi cynhesu. Hefyd, 
mae gronynnau yn yr atmosffer yn effeithio ar y modd mae 

cymylau’n ffurfio, sydd yn ei dro’n effeithio’n anuniongyrchol 
ar faint o belydrau sy’n mynd i mewn ac allan o’r troposffer.

Nwyon t  gwydr

Mae wyneb y ddaear yn amsugno ynni a gwres o’r haul yn 
ystod y dydd, ac yn eu rhyddhau’n araf dros amser wedyn. 
Mae nwyon t  gwydr yn yr atmosffer yn amsugno pelydriad 
isgoch sy’n cael ei allyrru gan wyneb y ddaear. Yna, 
mae’r nwyon hyn yn allyrru’r pelydriad isgoch hwn yn ôl i 
wyneb y ddaear. Mae gwres yn cael ei ddal yn lefelau isaf 
y troposffer, yn cynhesu ac yn creu’r effaith t  gwydr sy’n 
cyfrannu at y newid yn yr hinsawdd byd-eang yn y tymor hir.

Mae’r nwyon t  gwydr uniongyrchol yn creu effeithiau 
gwahanol o ran gwthio pelydriad. Ffordd gymharol syml 
o fesur effeithiau pelydrol cymharol allyriadau’r nwyon 
amrywiol yw’r Potensial Cynhesu Byd-eang (GWP). Diffinnir 
y mynegai fel y pelydriad cronnus sy’n cael ei wthio rhwng 
y presennol a gorwel amser y dyfodol a achosir gan y màs 
unedol o nwy sy’n cael ei allyrru nawr, a ddangosir fel un 

7

Ansawdd aer a’r newid yn 
yr hinsawdd

Oeri

Sylffadau •	 wedi’u ffurfio gan allyriadau sylffwr 
deuocsid SO2, yn sgil hylosgi tanwydd ffosil

Nitradau•	  wedi’u ffurfio gan nitrogen ocsid sy’n 
cael eu hallyrru wrth losgi tanwydd ffosil

Amonia•	  (NH3) o ffynonellau amaethyddol sy’n 
creu nitradau a sylffadau

Cynhesu

Carbon du (huddygl) •	 sy’n amsugno gwres o’r haul

Tabl 7.1 Nwyon t  gwydr yn ôl eu cyfran yn yr atmosffer

Nwy t  gwydr GWP Prif ffynonellau

Anwedd d r Heb gyfrifo

Carbon deuocsid 1 Hylosgi tanwydd ffosil

Methan 21 Amaethyddiaeth, 
gwaredu gwastraff, 
gollyngiadau o system 
ddosbarthu nwy a 
chloddio am lo

Ocsid nitrus 310 Amaethyddiaeth, 
trafnidiaeth, prosesau 
diwydiannol a hylosgi 
glo

Osôn Heb gyfrifo

Nwyon F HFCs 140-11,700 Rheweiddiad

PFCs 6,500-9,200

SF6 23,900

Llygredd Aer Cymru 2009

cymharol i CO2. Mae angen diffinio’r gorwel amser oherwydd 
bod gan y nwyon hyd oes gwahanol yn yr atmosffer. Mae 
Tabl 7.1 yn dangos y GWPs o safbwynt gorwel 100 mlynedd 
(IPCC, 1996). Dyma’r gwerthoedd GWP sy’n ofynnol gan 
FCCC/CP/2002/8, sy’n cyd-fynd â Phenderfyniad 2/CP3.

Dangosir amrediad o werthoedd GWP ar gyfer HFCs a 
PFCs gan eu bod yn cyfeirio at nifer y rhywogaethau, pob 
un â’i werth GWP ei hun. Trwy bwysoli allyriad nwy gyda’i 
GWP, gallwn amcangyfrif cyfanswm cyfraniad allyriadau 
nwyon t  gwydr y DU at gynhesu byd-eang.

Effeithiau a Gweithredu ar y Newid yn  
yr Hinsawdd

Mae Panel Rhynglywodraethol y Cenhedloedd Unedig ar y 
Newid yn yr Hinsawdd (IPCC) yn dweud bod tystiolaeth “glir 
a diamwys” o gynhesu byd-eang bellach. Mae’r newid yn 
yr hinsawdd yn bygwth elfennau sylfaenol bywyd pawb – 
mynediad i dd r, cynhyrchu bwyd, iechyd a defnyddio’r tir 
a’r amgylchedd. Os na fyddwn yn cymryd camau i wyrdroi’r 
newid yn yr hinsawdd, bydd gennym hafau sychach a 
phoethach yng Nghymru, gaeafau mwynach a gwlypach, a 
mwy o bosibilrwydd o lifogydd yn ein hardaloedd arfordirol.

Yn 2007, cyhoeddodd Gr p Arbenigol y DU ar Ansawdd 
Aer adroddiad o’r enw Air Quality and Climate Change: 
A UK Perspective. Roedd yr adroddiad yn cyfeirio at 
nifer o gamau y gellir eu cymryd, yn ogystal â gostyngiad 
cyffredinol, i leihau allyriadau llygryddion gweithredol 
ansawdd aer a’r hinsawdd. Roeddynt yn cynnwys:

Defnyddio nwy naturiol yn lle glo i gynhyrchu ynni.•	

Bydd hyn yn lleihau allyriadau CO•	 2 am bob cilowat a 
gynhyrchir, a bydd llai o nwyon SO2 ac NOx yn cael eu 
hallyrru.

Defnyddio technolegau newydd i deithio ar y ffyrdd, er •	
enghraifft cerbydau hybrid, hydrogen o nwy naturiol neu ynni 
adnewyddadwy, er mwyn lleihau’r allyriadau CO2 am bob 
cilometr o daith a lleihau allyriadau NOx a mater gronynnol.

Gwella effeithlonrwydd cyfarpar yn y cartref a phrosesau •	
diwydiannol, er enghraifft trwy ddatblygiadau technegol. 
Bydd hyn yn lleihau allyriadau’r ddau fath o lygrydd, ond 
weithiau mae mesurau gwella effeithlonrwydd yn arwain 
at fwy o alw, a rhaid osgoi hyn.

Strategaeth Cymru ar y Newid yn  
yr Hinsawdd

Mae Llywodraeth y Cynulliad wedi ymrwymo i weithio gyda 
Llywodraeth y DU, a’r gweinyddiaethau datganoledig eraill, 
partneriaid y sectorau statudol a gwirfoddol a phartneriaid 
busnes, a’r gymuned i fynd i’r afael â pheryglon newid yn  
yr hinsawdd.

Ym mis Mehefin 2009, cynhaliodd Llywodraeth y Cynulliad 
ymgynghoriad cyhoeddus ar gyfer eu strategaeth newydd ‘Y 
Strategaeth ar y Newid yn yr Hinsawdd - Rhaglen Weithredu’. 
Mae’n adeiladu ar y targedau a’r dulliau a amlinellwyd mewn 
dogfennau blaenorol gan gynnwys ‘Cymru’n Un: Cenedl 
Un Blaned’ (2008) a ‘Strategaeth Newid yn yr Hinsawdd - 
Datganiad Polisi Lefel Uwch’ (2009). Mae cynnwys dros 20 
o gynigion penodol i sicrhau bod Cymru a’r DU yn bodloni’r 
targedau a bennwyd gan Gytundeb Kyoto a Deddf Newid 
yn yr Hinsawdd 2008. Mae’r cynigion hyn yn canolbwyntio 
ar helpu pobl i wneud dewisiadau sy’n ystyriol o’r hinsawdd, 
a gosod esiampl trwy gynnwys materion newid yn yr 
hinsawdd ym mhenderfyniadau Llywodraeth y Cynulliad,  
a gwella effeithiolrwydd ynni yn y meysydd canlynol:

Trafnidiaeth•	

Busnes•	

Preswyl•	

Gwastraff•	

Cyhoeddus•	

Amaethyddiaeth a rheoli tir•	

Y ddogfen ymgynghori

Ffigur 7.1

Nod cyffredinol y strategaeth yw lleihau’r allyriadau 
uniongyrchol o nwyon t  gwydr 3% bob blwyddyn (gan 
gynnwys y defnydd o drydan ond heb gynnwys allyriadau 
o ddiwydiant trwm a chynhyrchu ynni). Er hynny, bydd 
llawer o’r camau gweithredu a nodwyd gan Gomisiwn 
Newid yn yr Hinsawdd Cymru ac sydd wedi’u cynnwys 
mewn dogfennau strategol, yn creu manteision ehangach 
i gymunedau Cymru. Bydd creu economi carbon isel yn 
cynnig cyfleoedd i fusnesau ac yn creu swyddi ledled y 
wlad, a bydd unigolion a busnesau sy’n newid eu harferion 
yn creu arbedion iechyd ac ariannol.

Mae’r ymgynghoriad wedi gorffen bellach, a bydd y 
Strategaeth Newid yn yr Hinsawdd – Rhaglen Weithredu yn 
cael ei chyhoeddi ar ddiwedd 2010. Am fwy o wybodaeth, 
ewch i: www.cymru.gov.uk/newidhinsawdd

Lleihau eich ôl troed carbon

Mae’ch ôl troed carbon yn dangos faint o garbon deuocsid 
rydych chi’n ei allyrru i’r atmosffer trwy’ch gweithgareddau 
bob dydd. Gall pob unigolyn wneud rhywfaint o newidiadau 
i’w trefn dyddiol, ac mae pob cam bach yn gwneud byd 
o wahaniaeth. Mae Llywodraeth y Cynulliad yn cynnal 
ymgyrch ar hyn o bryd i leihau ôl troed carbon Cymru, 
a gallwch gael mwy o wybodaeth, a chyfrifo’ch ôl troed 
carbon chi, yn www.cymruoltroedcarbon.gov.uk

Mae llu o fanteision i leihau’ch ôl troed carbon. Yn ogystal â 
helpu i arafu’r newid yn yr hinsawdd ac achub y blaned, rydych 
hefyd yn debygol o arbed arian a dod yn fwy iach a heini 
drwy newid eich ffordd o fyw. Darllenwch isod i wybod sut:

Defnyddiwch fylbiau arbed ynni yn lle’r rhai cyffredin.•	

Maen nhw’n para hyd at ddeg gwaith yn fwy ac yn •	
defnyddio llai o drydan.

Inswleiddiwch eich atig a gwnewch yn siwr bod yr ynni •	
rydych chi’n talu amdano yn cynhesu’ch cartref, ac nid y 
stryd y tu allan i’ch cartref.

Trowch eich thermostat i lawr a gwisgwch siwmper.•	

Byddai gostyngiad o gyn lleied ag 1°C ym mhob cartref •	
yng Nghymru yn arbed £50 miliwn mewn biliau ynni.

Golchwch eich dillad ar dymheredd o 30°C (mae sebon •	
golchi dillad modern yn gweithio’n dda ar y tymheredd 
hwn) a hongian eich dillad ar y lein yn hytrach na 
defnyddio’r peiriant sychu dillad

Peidiwch â phrynu bwyd a nwyddau â llawer o ddeunydd •	
pacio, a chofiwch ailgylchu unrhyw wydr, papur, 
cardbord, plastig a ffoil alwminiwm.

Ceisiwch ddefnyddio llai o dd•	 r yn y gegin, yr ystafell 
ymolchi ac wrth roi d r i’r blodau. Mae cawod yn well 
na bath, a byddai defnyddio’r switsh ‘economy cycle’ ar 
eich peiriant golchi dillad a llestri.

Ewch â’ch bagiau siopa eich hun i’r archfarchnad, ac os •	
oes rhaid i chi gael bag plastig, yna defnyddiwch ef ar gyfer 
eich trip siopa nesaf. Y llynedd, fe wnaethom ddefnyddio 
447 miliwn o fagiau siopa plastig yng Nghymru.

Cerddwch neu beiciwch ar deithiau byr, a defnyddiwch •	
drafnidiaeth gyhoeddus ar gyfer teithiau hirach. Os nad 
yw hyn yn bosibl, beth am rannu car i arbed arian a 
lleihau eich ôl troed carbon?

Bwytewch lai o gig coch – mae ffermio da byw yn achosi •	
llawer iawn o allyriadau nwyon t  gwydr.

Cysylltwch â’ch cwmni cyflenwi ynni i weld sut gallant eich 
helpu i wneud y newidiadau hyn heb gostio ffortiwn i chi yn 
y tymor byr.

Lleihau eich ôl troed carbon

Ffigur 7.2

Gwefan Ansawdd Aer yng Nghymru

Mae Gwefan Ansawdd Aer Cymru www.welshairquality.co.uk 
yn ddwyieithog, ac yn cynnwys gwybodaeth am bob 
agwedd ar lygredd aer yng Nghymru. Mae’n rhan o deulu 
o wefannau ansawdd aer gan AEA ar gyfer y DU, Gogledd 
Iwerddon a’r Alban.

Mae’n wefan ryngweithiol, hawdd i’w defnyddio, gyda 
gwybodaeth gynhwysfawr am bob agwedd ar lygredd aer. 

Map Google â chodau lliw sy’n dangos y sefyllfa •	
ddiweddaraf o ran llygredd aer mewn safleoedd ledled 
Cymru.

Y data diweddaraf o’r holl safleoedd monitro awtomatig •	
yng Nghymru, sy’n hygyrch o’r map hwn

Rhagolygon llygredd aer ar gyfer y Gogledd a’r De•	

Y newyddion, datblygiadau a’r cyhoeddiadau diweddaraf•	

Gwybodaeth fanwl am safleoedd monitro awtomatig•	

Gwybodaeth gefndir o bob math am ffynonellau llygredd •	
aer, effeithiau iechyd, technegau monitro, safonau a 
materion polisi

Cyfle i weld data am ansawdd aer ac ystadegau o’r •	
gorffennol - ar gyfer safleoedd awtomatig a samplu - sy’n 
dyddio’n ôl i 1986

Cyfle i gyflwyno data i’r Archif trwy lenwi ffurflenni ar-lein •	
arloesol

Dangosyddion, tueddiadau a sefyllfaoedd posibl y •	
dyfodol yn ymwneud ag ansawdd aer

Dolenni cyswllt i adnoddau gwybodaeth cenedlaethol a •	
rhyngwladol ar ansawdd aer

Tudalen arbennig i aelodau Fforwm Ansawdd Aer Cymru •	
(gyda chyfrinair)

Gorolwg o weithdrefnau dilysu a gwirio data •	

Gwybodaeth a rhagolygon am ansawdd 
aer (cenedlaethol a lleol)

Yn ogystal â gwefan Ansawdd Aer Cymru, mae 
gwybodaeth hwylus ar gael gan:

Gwasanaeth Gwybodaeth Ansawdd Aer - rhadffôn •	
0800 556677

Archif Ansawdd Aer y DU - •	 www.airquality.co.uk

Effeithiau llygredd aer ar iechyd

Ceir gwybodaeth am effeithiau llygredd aer a system bandio 
llygredd y DU yn: http://www.defra.gov.uk/environment/
quality/air/airquality/ publications/airpoll/index.htm

Gwybodaeth gyffredinol am ansawdd aer

Tudalennau amgylchedd a chefn gwlad Llywodraeth 
Cynulliad Cymru: 
www.cymru.gov.uk/amgylcheddachefngwlad 

Archif Gwybodaeth Ansawdd Aer y DU: •	
www.airquality.co.uk

Rhestr Allyriadau Atmosfferig Genedlaethol:  •	
www.naei.co.uk

Gwybodaeth am ansawdd aer gwefan Defra: •	 http://
www.defra.gov.uk/environment/quality/air/index.htm

Gwefan Ansawdd Aer Gogledd Iwerddon•	  
www.airqualityni.co.uk

8

Rhagor o wybodaeth

Gwefan Ansawdd Aer

Ffigur 8.1

Air Pollution Wales 2009

Introduction
1

Gwefan Ansawdd Aer yr Alban: •	
www.scottishairquality.co.uk/

Cofrestr Rhyddhau a Throsglwyddo Llygryddion: •	
http://prtr.defra.gov.uk/

Asiantaeth yr Amgylchedd: •	
www.environment-agency.gov.uk/

Materion ansawdd aer lleol

I gael mwy o wybodaeth am faterion ansawdd aer yn eich 
milltir sgwâr, cysylltwch ag Adran Iechyd yr Amgylchedd 
eich cyngor lleol. Mae rhagor o wybodaeth ar gael gan y 
canlynol hefyd:

Gwefan Defra: •	 http://aqma.defra.gov.uk/

Cymorth i awdurdodau lleol •	
http://www.defra.gov.uk/environment/quality/air/
airquality/local/support/index.htm

Safleoedd monitro

	 Yn y gorffennol, paratowyd CD i gyd-  	
            fynd â’r adroddiad blynyddol hwn. Bellach, 
mae’r holl ddata ar gael ar wefan Ansawdd Aer 
Cymru. Dilynwch y camau syml canlynol i weld 
unrhyw ddata:

Cliciwch ar ‘Data’•	

Cliciwch ar ‘Dadlwytho/Cyflwyno Data’ •	

Cliciwch ar ‘Dadlwytho Data’•	

Dewiswch Baramedr (y math o ddata sydd ei •	
angen arnoch)

Dewiswch math o lygrydd•	

Dewiswch ALl•	

Dewiswch Math o Ystadegau (e.e. Cymedr Dyddiol)•	

Dewiswch ddyddiad cychwyn a gorffen•	

Dewiswch safle(oedd) monitro penodol. •	

Yna, teipiwch eich cyfeiriad e-bost a bydd y data’n 
cael ei e-bostio atoch cyn pen dim.

14

Safleoedd monitro

Ffigur 8.2

